Årsmelding 2009 Lesja historielag

I 2009 hadde historielaget 90 medlemmer. Årsmøtet vart halde på biblioteket, Lesjaskog skule 25. mars 2009 med 25 medlemmer tilstades. Leiaren Ola Utgaard ynskte velkomen og leia møtet. Innkalling og sakliste vart godkjent. Leiaren sa minneord om Hans Hole.

Årsmeldinga vart lese av leiaren og godkjent. Regnskapet vart gjennomgått av kasseraren og godkjent.

Lovendring:

På grunn av endringar i vedtektene for Lesja Bygdemuseum måtte paragraf 8 i lovene endrast: Antal medlemmer i styret frå Lesja historielag blir endra frå fire til to. Einstemmig vedteke.

Styret har vore: Bengt Flagestad, leiar, (vald på styremøte 22. april 2009), Odd Reidar Hole, nestleiar, Tor Einbu, sekretær, Bjørg Einbu, Rigmor Slettum, Gerd Bergene, Geir Nordset.

I skriftnemnda er Tor Einbu, leiar/redaktør, Aud Einbu, Odd Reidar Hole, Hans Enstad, Håkon Tordhol. Kasserer og årsskrift-bokhaldar er Sigmund Kolstad.

Andre saker

Odd Reidar Hole takka Ola Utgaard for at han har vore leiar i laget i to år. 

Odd Reidar Hole har vore med i styret i laget sidan 1997, eit fleirtal av desse åra som leiar. I desse åra har han lagt ned eit stort arbeid i fleire ulike prosjekt: Registrering av rosemåling, registrering og dokumentasjon av gamle kverner og sager, restaurering av Lesja Stasjon m.m. Styret hadde derfor bestemt at han skal vera æresmedlem i historielaget. Tor Einbu gav han eit flott keramikkfat som synleg bevis, og han meinte at Mette måtte få sin del av æra. Før utnemnd til æresmedlemmer i laget er Audun Einbu (død i 2002) og Øystein Mølmen.

Egil Ulateig fortalte levande om arbeidet med Dalside-boka.

Andre saker
Det har vore fire styremøte i 2009, 16 saker er handsama. Medlemmer i laget har delteke på ein dugnadsdag ved Verkensstugu på Filling. Laget har for tida god økonomi. I kasse og bank har vi  kr 100.993.

Lorkverna er overdrege til Lesja Bygdemuseum. I overdragingsdokumentet står at historielaget skal kunna nytta området og husa som dei har gjort frå gamalt, men frå nå alltid i samråd med styret i bygdemuseet. Som styremedlemmer i Lesja Bygdemuseum er Bjørg Einbu og Ove Nørstegård vald.

I 2009 skreiv kring 2600 gjestar seg inn i besøksboka på Lorkverna, styret er glade for det gode besøkstalet. Sommaren 2009 vart eit overbygg over jernblesteret sett opp. Vidare kom ein dobbeltverkande blåsebelg på plass. Det vart blestra jern av myrmalm to gonger denne sommaren. Vidare vart det brent trekol tre gonger. Vadmelstampa er ferdig med torvtak Ho vart prøvd av Lesja husflidslag, noko justering av mekanikken er nødvendig.

Ein ny kulturstig på nordsida av Lora er under planlegging. I denne planen ligg ei ny bru over ved Lorkverna. Vi undersøker om det finst midlar og støtte til dette tiltaket. På nordsida av Lora finst fleire interessante objekt frå kvern- og sagbruksdrift. 

Det har vore to markdagar, ein under Markens grøde, til Grønfossen, og ein, seinare på hausten, til Rånålykkja og Asbjørnsdalen.

Jonsokfeiring ved Lorkverna har blitt ein tradisjon. Siste året var det kring 100 personar som møtte fram ved bålet og vart traktert med underhaldning, kaffe og bakst. Lesja kommune spanderte ei god betasupe på deltakarane.
Historielaget var vertsskap for olsokfeiringa på Bygdetunet. Vel hundre personar benka seg ute på Bygdetunet.     Sjå meir i årsskriftet.

Årsskriftet 2009. I år inneheldt årsskriftet mange gode artiklar frå nordre delen av kommunen, i lag med mykje anna godt stoff. 

Lesja, 5. mars 2010.


Styret for Lesja historielag
